
Subversión

t
eño Subversións (Edicións Xerais, Vigo, 2001) de
Fran Alonso desde hai tempo. E non falei antes des-
te libro porque (a) foron entrando outros de maior ac-
tualidade, (b) o que seguramente indique que Sub-
versións ten, ao menos para min, un certo valor in-
temporal, e non soamente porque insira–agásCida-
des– os libros do autor vigués anteriores ao chama-
do –precisamente– Subversións, inédito ata agora.
Estamos pois diante dunha especie de revisión da

obra poética de Fran Alonso, un narrador en princi-
pio e por principio o que se nota na súa poesía , so-
bre todo na que precede a Subversións. E é que,con
efecto, Persianas, pedramol e outros nervios (1992)
e Tortillas para os obreiros (1996), son respectiva-
mente un par de mostras de narracción literaria e ci-
nematográfica , o que cadraáperfeccióncopercorri-
do de Fran Alonso, quen se dera a coñecer con Trai-
ler (1991), cando se levaban os docudramas. E Trai-
ler conduce automaticamente á estupenda anécdo-
ta que Alonso conta en Subversións poéticas, a ‘‘po-
ética’’ por dicilo de xeito convencional que fecha es-
te libro. A anécdota devandita ten como figura cen-
tral a Bernardino Graña, quen lle dixo ao autor de
Subversión, despois dun recital, que facía poesía de
camioneiro. O que non deixou de prestarlle ao Fran
Alonso. Tampouco está mal o conto do poeta da xe-
ración inmediatamente anterior á de Alonso (seráun
dos da chamada, sen siso ningún, a dos 80), quen lle
aconsellase ao poeta de Vigo que non publicase de-
terminado poema porque o desprestixiaba. Ese po-
ema, en fin, está aquí e está ben, e tampouco é tan
provocativo, o que pasa é que hai xente da chamada
xeración dos 80 que máis que pichafrías son picha-
xélidas, que se lle vai facer e qué pena. O certo é que
Fran Alonso é o dignísimo expoñente dun tempo no
que a poesía precisa menos de ornamentos e máis
de revulsivos e sobre todo necesita recuperar o
prestixio perdido; e nesta e noutras cousas fan falla
xente como o autor que hoxe anda a ocuparme.
Prestixio perdido, e os dous mil poetas éditos, incluí-
dos os que o fan de momento tan só en revistas e
acabarán publicando libros, non axudan a nada a iso
que di Alonso de que ‘‘nas culturas minorizadas a
poesía sexa o xénero máis prestixiado, o de maior
incidencia social e do que máis libros se editan’’. De
todo isto particularmente soamente admito o tercei-
ro apartado; os anteriores valerían nos tempos de
Rosalía de Castro, Curros Enríquez, Ramón Caba-
nillas, ou mesmo Celso Emilio Ferreiro. Hoxe non,
en parte –sospeito– porque publican poesía Pelé,
Melé e o rabo da vasoira, e a xente do común pensa

diante da invasión que isto da poesía é unha boa
carallada. Por iso, tamén porque vivimos tempos
dunhas poéticas nada comprometidas, Subver-
sións –e agora falo da primeira parte do libro- ten o
mérito engadido de ser un canto de protesta ou de
loita en días menesterosos para a lírica ( e tamén
para a épica, claro). A mensaxe de Fran Alonso,
xa se pode imaxinar, é antiglobalizadora, antipen-
samento único, aposta pola marxinalidade, polas
máis desposuidos dos desposuídos, os saharau-
ís, por exemplo, con poemas previstos, ou pre-
suntamente previstos, para levar un soporte ou
unha infraestructura musical, de Manu Chao ou
Extremoduro, por exemplo, que serían os referen-
tes melódicos máis achegados a Fran Alonso,
apóstolo dunha poesía urbana qeu no seu pro-
saísmo conleva virtudes pero tamén defectos. Vir-
tudes: frescura, lixeireza, liberdade, antiacadecis-
mo. Defectos: pouco sentido de anovamento, ten-
dencia á ‘‘fotografía’’ en canto que ‘‘recriacionis-
mo’’, mimetismo con poetas-ideólogos que seme-
llan un chisco ‘‘xatevans’’ e xa que logo reiterati-
vos cando non cangados de previsibilidade.Ora,
na romana ideal Fran Alonso compensa un maior
número de virtudes a carga de ‘‘vicios’’ que ao lon-
go da súa poesía aparece. En todo caso, e isto é
moi importante, Fran Alonso aposta por unha poe-
sía viva, nada museística, na que a pureza vén da-
da polo achegamento á realidade humana. Paisa-
xes humanas as que traballa este poeta de Vigo,
tamén do seu mar proletario, o que cómpre situar
no seu haber. Polo demais Fran Alonso, quen co-
loca os seus libros en orde inversa á habitual, é un
digno representante do que está caendo por aí fo-
ra (en Palestina, estes días, en Afganistán) o que
merece todo o respecto, máxime cando subliñaos
seus argumentos cunha escrita poética de calida-
de.

